
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КъБР-м и Iэтащхьэ КIуэкIуэ Казбек зыщигъэгъуэ-
защ Налшык щаухуэ социальнэ IуэхущIапIэ инхэм я 
Iуэху зэрекIуэкIым.

ЩIЫНАЛЪЭМ и Iэтащхьэр щыIащ республикэ кли-
никэ сымаджэщым икIи зригъэлъэгъуащ сыма-
джэхэм псынщIэу дэIэпыкъуэгъу щахуэхъу къуда-
мэщIэр щаухуэну щIыпIэр. Къыхаха щIыналъэр 
лэжьыгъэхэр зэрыщIадзэнум хуагъэхьэзыр, мы тхьэ-
махуэм ухуэныгъэхэм щIадзэнущ.

Сымаджэщым игъуэтыну зэхъуэкIыныгъэхэм яте-
ухуауэ КIуэкIуэ Казбек епсэлъащ КъБР-м узынша-     
гъэр хъумэнымкIэ и министр Къалэбатэ Рустамрэ 
IуэхущIапIэм и дохутыр нэхъыщхьэ Тет Хьэсэнбийрэ. 
Абыхэм къыхагъэщащ узыфэ зэмылIэужьыгъуэхэм 
щеIэзэу щIыналъэм ит IуэхущIапIэ нэхъ ин дыдэм, уз, 
фэбжь зэхуэмыдэхэр яIэу пIащIэгъуэкIэ сымаджэхэр 
сытым дежи зрашалIэм, апхуэдэ къудамэ къыщы-
зэIухыныр IэнатIэм зиужьынымкIэ унафэ тэмэму          
къалъытащ.

Сымаджэщым и къудамэщIэм пIащIэгъуэкIэ къра-
шэлIа сымаджэхэм я узыншагъэр псынщIэу къыща-
хутэфынущ икIи я узыр зыхуэдэм, и щытыкIэм и хьэ-
лъагъым елъытауэ адэкIэ къыщеIэзэнур яубзыхунущ.

Метр зэбгъузэнатIэу мин 1,2-м щIигъу щIыналъэм 
тращIыхьыну унэр сымаджэхэм я тыншыпIэм хуэ-
щIауэ щытынущ. Абы хэтынущ операцэ щащI, реани-
мацэ пэшхэр, къищынэмыщIауэ, лъэрытет сыма-
джэхэмрэ зи щытыкIэр нэхъ хьэлъэхэмрэ щаIыгъ 
щIыпIэхэр зэщхьэщыхауэ щытынущ. Къудамэм иIэ-
нущ иджырей IэмпэсымэхэмкIэ къызэгъэпэща 
 диагностикэ пэш, КТ, УЗИ аппарат лъэщхэмкIэ 
къызэгъэ пэщауэ. Сымаджэхэр мыбдеж щаIыгъынущ 
ма хуи щым нэблагъэкIэ - и щытыкIэр зыхуэдэр зэха-
гъэкIыу адэкIэ къыщеIэзэну къудамэм ягъэкIуэхукIэ. 
Абы Iэмал къаритынущ хирургие и лъэныкъуэкIэ 
лэжьыгъэр зэтеублауэ екIуэкIынымкIэ, сымаджэщым 
и зэфIэкI псори нэсу къагъэсэбэпынымкIэ. Сымаджэ-
щым и унищри - щхьэ зытелъ зэпрыкIэпIэкIэ зэ-
пыщIауэ щы тынущ, абы ипкъ иткIи сымаджэ хьэлъэ-
хэр здагъэкIуэну къудамэхэм нэхъ тыншу яшэнущ. 
Апхуэдэ Iуэху бгъэдыхьэкIэхэм я фIыгъэкIэ пIащIэ-
гъуэкIэ медицинэ дэIэпыкъуныгъэ хуэныкъуэхэм       
нэхъ псынщIэу Iуэхутхьэбзэхэр хуащIэфынущ.

Мы проектыр ягъэзащIэ Адыгэ Республикэм и Пре-
зиденту щыта, къэрал, политикэ лэжьакIуэ цIэры -          
Iуэ Щэумэн Хьэзрэт Къэбэрдей-Балъкъэрыр илъэси 
100 зэрырикъум и щIыхькIэ къарита мылъкумкIэ.

Къэбэрдей-Балъкъэрыр 
ящыщщ гъащIэм и лъэны-
къуэ куэдкIэ зыу жьы ныгъэ 
нэрылъагъухэр здэ щыIэ 
щIы налъэхэм. Псом хуэ мы-
дэж зэхъуэ  кIы ны гъэфIхэр 
щы  щыIэщ егъэ джэныгъэ-
гъэсэныгъэ IэнатIэм: Iуэху-
щIа пIэщIэхэр яу хуэ, ахэр 
иджырей мардэм тет хьэп-
шы пхэмрэ Iэ мэп сымэхэмкIэ 
къызэрагъэ пэщ. Псори зы-
хуэунэтIар щIэблэм ягъуэт 
щIэ ныгъэм и фIагъыр нэхъ-
ри къэIэ ты нырщ, IэнатIэм зе-
гъэу жьы нырщ. Абы и щы-
хьэтщ республикэм и къа-
лащ хьэ Налшык школыщIэу 
плIы мы зэманым зэрыщау-
хуэр. ЕджапIэщIэхэм екIуэ-
лIэ ну Iэмал яIэнущ ныб жьы-
щIэ 3800-м. А ухуэныгъэхэр 
зэ ре кIуэкIым мы махуэ-                
хэм щы  гъуазэ зыхуищIащ                    
КъБР-м и Iэтащхьэ КIуэкIуэ 
Казбек.

 
У Х У Э Н Ы Г Ъ Э Щ I Э Х Э М 

ящыщщ Вольнэ Аул хьэблэм 
дащIыхь школыщIэр. Проф-
союзнэ уэ рамым тетыну а 
еджапIэщIэр, зэрыжаIэмкIэ, 
щытынущ ди республикэм и 
апхуэдэ IуэхущIапIэ нэхъ да-
хэм хабжэу. Езы унэшхуэм 
нэмыщI, проектым хеубыдэ 
школ пщIантIэ Iэхуитлъэхуи-
тыр, стадионхэр, спорт, джэ-
гупIэ утыку нэхъ цIыкIухэр, 
зыгъэпсэхупIэ ха дэр. Мы зэ-

КъБР-м и Парламентым и ЩIалэгъуалэ 
палатэм и 8-нэ зэхыхьэгъуэм и япэ зэIу-
щIэр екIуэкIащ. Ар къызэIуихащ Парла-
ментым и УнафэщIым и къуэдзэ Къардэн 
Мурат. 

- ЩIЭУЭ зэхыхьа ЩIалэгъуалэ палатэм 
мыр и щыпэ зэIущIэщ. Сынывохъуэхъу Iуэху-
щIафэ дахэ фиIэну, ехъулIэныгъэ къэв-
гъэлъэгъуэну, зэфIэкIхэмкIэ дывгъэгуфIэну, 
дызэрыфщыгугъыу фыкъыщIэкIыну. ЩIа-
лэгъуалэ палатэм фи япэкIэ Iуэху щхьэпэхэр 
ялэжьащи, абыхэм пыфщэну, евгъэфIэкIуэ-
ну, щIэщыгъуагъ хэфлъхьэну дыхуейщ. Дэ 
чэнджэщэгъуи гъуэгугъэлъагъуи дыфхуэхъу-
нущ. ФокIадэм щегъэжьауэ хэкъузауэ Iуэхум 
фыпэрыувэнущи, жэуаплыныгъэ фхэлъу 
фылажьэ, - яжриIащ Къардэн Мурат щIалэ-
гъуалэм. 

- Нобэ щегъэжьауэ фэ фылэжьэнущ. 
Дыф щогугъ ЩIалэгъуалэ палатэм хэтхэр 
фы зэкъуэту, фызэчэнджэщу, фи зэфIэкI 
вгъэлъагъуэу Iуэху зэдэфщIэну, - еущиящ 
КъБР-м и Парламентым ЕгъэджэныгъэмкIэ, 
щIэныгъэмрэ щIалэгъуалэм я IуэхухэмкIэ и 
комитетым и унафэщI Емуз Нинэ. Ар теп-
сэлъыхьащ ЩIалэгъуалэ палатэм и зэIу-
щIэхэр зэрекIуэкI щIыкIэм, зэманыр зэрызэ-
палъытым, ящIэнур зэрагъэбелджылым. 

ЩIалэгъуалэ палатэм и унафэщIу 
зэдэарэзыуэ хахащ АфэщIагъуэ Анзор. Абы 
и къуэдзэ ящIащ Ащхъуэт Алинэ, Зэбакъ 
Азэмэт, Морозовэ Дарье сымэ. Жэуап зыхь 
секретарь IэнатIэм пэрытынущ Даур Дианэ. 
УФ-м и Федеральнэ Зэхуэсым Федерацэм-
кIэ и Советым и ЩIалэгъуалэ палатэм 

 КъБР-м и Парламентым и ЩIалэгъуалэ па-
латэм къыбгъэдэкIыу хагъэхьащ Щыхь мыр-
зэ Муртаз. 

КъБР-м и Парламентым и ЩIалэгъуалэ 
палатэм и унафэщIу хаха АфэщIагъуэ Анзор 
КъБКъУ-м ИнформатикэмкIэ, электрони-
кэмрэ робототехникэмкIэ и институтым 
 электроникэмрэ бжыгъэм тет информацэ 
технологиехэмкIэ и кафедрэм и инже-    
нерщ. 

- Япэрауэ, фIыщIэ фхузощI, дзыхь къызэв-
гъэзу IэнатIэр къызэрысхуэвгъэфэщам 
 папщIэ. Си щIэныгъи зэфIэкIи есхьэлIэу Iуэ-
хум сыпэрытыну фыкъызогъэгугъэ. Си гу-
гъэщ сэбэп сыхъуфыну Iуэху щхьэпэхэр 
дгъэкIуэтэнымкIэ, проектхэр пхыдгъэ-
кIынымкIэ. Къапщтэмэ, зыкъом щIауэ жыла-
гъуэ Iуэхум сыпэрытщ, проектхэр зэра-
гъэкIуа тэм и пIалъэм хызощIыкI. 2020 гъэм 
щегъэ жьауэ 2023 гъэ пщIондэ КъБР-м и 
Парламентым экономикэмкIэ, щIалэгъуа-
лэм я хьэрычэт Iуэхухэмрэ лэжьыгъэмкIэ и 
комиссэм и унафэщIу сыщытащ. Бжыгъэм 
тет экономикэмкIэ, технологиехэмрэ иннова-
цэхэмкIэ УФ-м и Къэрал Думэм и ЩIалэ-
гъуалэ Парламентым и эксперт гупым мы 
гъэм сыхагъэхьащ. Сыт сэ ЩIалэгъуалэ па-
латэм щызлэжьынур жыпIэмэ, япэрауэ, 
IэщIагъэ зэхуэмыдэ зиIэхэм я щIэныгъэ 
гупсысэ зэхэдзэ щащI зэIущIапIэхэр сщIыну 
сыхуейщ. ЕтIуанэрауэ, егъэджэныгъэ прог-
раммэхэр згъэкIуэтэнущ. Ещанэрауэ, цIы ху-
хэм я псэукIэр ефIэкIуэным теухуауэ щIалэ-
гъуалэм жэрдэм ящIыфу езгъэсэну си гу-
гъэщ. Мы зэманым сызэлэжь проектхэри 
сиIэщ, - жиIащ АфэщIагъуэм.

КъБР-м и Парламентым и Жылагъуэ со-
ветым и унафэщI Бечелов Ильяс ири-
гъэкIуэкIащ лэжьыгъэм епха IуэхухэмкIэ 
щыIэ хабзэхэм теухуа зэIущIэ. 

- МЫ гъэм илъэс 30 ирокъу КъБР-м и Пар-
ламентыр. Ар республикэм и дежкIэ мыхьэ-
нэшхуэ зиIэ Iуэхугъуэщ. Къапщтэмэ, 1993 
гъэр зэман гугъут. Ауэ депутатхэм абы и 
лэжьыгъэр нэсу зэтрагъэуващ. Парламен-
тыр зэрыщыIэ зэманым къриубыдэу хаб-
зэубзыху IуэхущIапIэ быдэ зэдгъэпэщащ. 
Нобэ дызытепсэлъыхь Iуэхум и гугъу пщIы-
мэ, абы сыт щыгъуи и чэзущ, къызэ щIэп-
къуэжыну, къэплъытэну, узэгупсысыну, 
узэлэжьыну куэд хэлъщ. Си гугъэщ Iуэху еп-
лъыкIэ щхьэхуэхэри зэIущIэм утыку къыщы-
хъуну, - жиIащ КъБР-м и Парламентым и 
Уна фэщI Егоровэ Татьянэ. 

КъБР-м и Парламентым и Жылагъуэ сове-
тым социальнэ IуэхухэмкIэ и комиссэм 
къыхэкIыжащ Къарэнашэ Iэминат. Комис-
сэм щIэуэ хагъэхьащ Жылагъуэ советым 
хэт хэу Азычэ Светланэрэ Савченкэ Ната-
льерэ. Абы и IуэхукIэ къэпсэлъащ КъБР-м и 
Парламентым и Жылагъуэ советым и 
унафэщIым и къуэдзэ Михайленкэ Ольгэ. 

КъБР-м и Парламентым ЛэжьыгъэмкIэ, 
социальнэ политикэмрэ узыншагъэр хъу-
мэнымкIэ и комитетым и унафэщIым и къуэ-
дзэ Безгодькэ Владимир къэпсэлъащ рес-
публикэм лэжьыгъэм ехьэлIа хабзэ щхьэ-
хуэхэр зэрыщыIэм, ахэр къыщащтамрэ 
 зэрагъэбелджыламрэ теухуауэ. Абы къы хи-
гъэщащ, лэжьыгъэм епха хабзэхэр къэрал 
политикэр къэлъытауэ, республикэм а Iуэхум 
и щытыкIэр щегъэфIэкIуэным тещIыхьауэ 
зэраубзыхуар. 

Федеральнэ законхэм нэмыщI, республи-
кэр тетщ лэжьыгъэм и IуэхукIэ КъБР-м и 
 хабзэ щхьэхуэхэм. Апхуэдэхэщ «ЦIыхухэм и 
чэзум икIи щыкIэрагъэху къэмыхъуу я ула-
хуэр яIэрыхьэнымкIэ шэсыпIэхэр», «КъБР-м 
лэжьыгъэр щыхъумэным теухуауэ», «Лэ-
жьакIуэ щхьэхуэхэм я улахуэр зэрат щIы-
кIэр», «Лэжьыгъэм епха хуитыныгъэхэр къы-
зыхэщ хабзэхэмрэ нэгъуэщI мардэ гъэбел-
джылахэмрэ гъэзэщIэным кIэлъыплъын»  
законхэр. 

- Республикэм къэпщытэныгъэ щхьэхуэ-
хэр щедгъэкIуэкIри, лэжьыгъэм епха уп-
щIэхэри къэтIэтащ. Абыхэм ящыщщ уз зэ-
рыцIалэр къыщыхъеям щыгъуэ КъБР-м и 
IуэхущIапIэ щхьэхуэхэм я лэжьыгъэр къы-
зэтрагъэувыIэн хуей зэрыхъуам къихьа 
 лъэпощхьэпохэр. А Iуэхугъуэр экономикэми 
псэукIэми зэран хуэхъуащ, лэжьапIэншэ- 
хэм я бжыгъэми хигъэхъуащ. Къапщтэмэ, 

лэжьапIэншэхэр нэхъыбэ щIэхъуам и нэ-
гъуэщI щхьэусыгъуэщ лэжьыгъэ IэнатIэ зи-
мыIэхэм ират ахъшэм зэрыхэхъуари, лэжьа-
пIэншэу зебгъэтхын папщIэ электроннэу 
«Работа в России» порталым тыншу зэры-
зыхебгъэубыдэфри, - жиIащ Безгодь кэ Вла-
димир. - КъБР-м и Парламентым Лэжьы-
гъэмкIэ, социальнэ политикэмрэ узынша-
гъэр  хъу  мэнымкIэ и комитетым и зэIущIэ 
щхьэ хуэм дыщытепсэлъыхьащ КъБР-м и 
бюджет IуэхущIапIэхэм я улахуэм, ар мащIэ-
мащIэурэ хэгъэхъуэным. Гулъытэ игъуэтащ 
«социальнэ контракт» къэрал дэIэпыкъуны-
гъэм. Ар сэбэп мэхъу цIыху щхьэхуэм лэ-
жьыгъэ IэнатIэ къилъыхъуэнымкIэ, езым и 
Iуэху къызэригъэпэщыжынымкIэ, мэкъумэш 
Iуэху зэрихуэнымкIэ. Апхуэдэ контрактыр 
къэбгъэсэбэп мэхъу унагъуэм и хэхъуэр 
упсэун папщIэ мазэм къриубыдэу я нэхъ ма-
щIэу узыхуеинум нэхърэ нэхъ мащIэжмэ. 
Республикэм социальнэ контрактыр нэ-
хъыбэ дыдэу къыщагъэсэбэп Iэщ е джэд- 
къаз зезыхуэхэм. Контрактым тету уи Iуэху-
щIафэ зэтебублэжын папщIэ уи щхьэ 
узэрыхуэлэжьэжыр (самозанятый) дэфтэр-
кIэ бгъэбелджылын хуейщ.

IэнатIэ Iутхэр зытетыпхъэ хабзэхэм, я хуи-
тыныгъэхэм, а Iуэхум теухуауэ ягъэзащIэхэм 
тепсэлъыхьащ КъБР-м и Профсоюзхэм я 
федерацэм и унафэщI Амщокъуэ ФатIи-
мэт. 

- Лэжьыгъэм епхауэ къэралым щагъэува 
хабзэхэм тету къэпщытащ IэнатIэ пэрытхэм 
я хуитыныгъэхэр. Апхуэдэхэщ лэжьыгъэм 
пыщIа хуитыныгъэр, цIыхур хэгъэзыхькIэ 
бгъэлэжьэну узэрыхуимытыр, дэтхэнэ 
лэжьакIуэми и зэманым и улахуэр зэре-
тыпхъэр, дэтхэнэми зыгъэпсэхугъуэ пIалъэ 
зэриIапхъэр, - жиIащ Амщокъуэм. - КъБР-м 
лэжьыгъэ IэнатIэ пэрытхэм я  хуитыныгъэр 
къыщызэгъэпэщащ ведомственнэ, къэрал, 
цIыхубэ кIэлъыплъыныгъэхэмкIэ. ЦIыхубэ 
кIэлъыплъыныгъэр къы зэрегъэпэщ Проф-
союзхэм я федерацэм. IэнатIэ щхьэхуэ 
пэрыувэм и хуитыныгъэхэмкIэ, пенсэмкIэ, 
зыгъэпсэхугъуэ пIалъэм, лэжьапIэншэхэм 
ират ахъшэм теухуауэ шэсыпIэ иувэу щыIэ 
дэфтэрыр лэжьыгъэм епха зэгурыIуэны-
гъэрщ.

ЛэжьыгъэмкIэ къэрал инспекцэм КъБР-м 
щиIэ и къудамэм и унафэщI Тогузаев 
ТIэхьир игъэбелджылащ республикэм лэ-
жьыгъэ IэнатIэм пыщIа хуитыныгъэхэр я 
нэIэ зэрыщIэтыр, ирагъэкIуэкI Iуэхугъуэхэм, 
кIэлъыплъыныгъэхэм ятеухуа бжыгъэ щхьэ-
хуэ хэри къигъэлъэгъуащ. 

ГУГЪУЭТ  Заремэ.

маным ухуакIуэхэр йолэжь 
школым и лъабжьэр гъэ тIы-
лъыным. ШколыщIэм щеджэ-
ну Iэмал яIэнущ ныбжьыщIэ 
800-м. 

Апхуэдэ ухуэныгъэ инхэм 
ящыщщ Кулиевым и цIэр 
зезыхьэ проспектым тет гим-
назие №14-м папщIэ яухуэ 
еджапIэ унэщIэр. Ари те-
щIыхьащ школакIуэ 800-м. 
УнэщIэр хьэзыр хъумэ, еджа-
пIэр пщэдджыжьыкIуэ за-

щIэу лэжьэнущ. Иджыпсту 
щIы пIэр ухуэныгъэм хуагъэ-
хьэ зыр, инженер ком му-ни-
кацэ хэр ирашалIэ. 

Налшык и «КъуэкIыпIэ» 
хьэблэщIэми щаухуэ сабий 
1500-рэ зыщIэхуэн курыт 
 школыщIэ. ЕджапIэр зэхэты-
нущ къат щырыщу зэтет уни-
щу. КъинэмыщIауэ, абы хы-
хьэнущ зытIэщIыпIэр (зыхуэ-
папIэр), медицинэ IэнатIэр, 
зэIущIэхэр щрагъэкIуэкI пэ-

шыш хуэр, тIысыпIэ 750-рэ 
зиIэ школ шхапIэр, спорт, тре-
нажёр пэшхэр, библиоте-              
кэр. ЕджапIэщIэм иIэнущ 
ста дионрэ футбол ущыджэ-  
гу  хъуну губгъуэрэ баскет-         
болым тещIыхьа утыкушхуэ-               
рэ. ШколыщIэм мы зэма- 
ным щокIуэкI унэкIуэцI 
 лэ   жьыгъэхэр, унащхьэр 
тралъ хьэ, инженер-монтаж    
Iуэ хугъуэхэр къы щы зэ-
рагъэпэщ. 

Къалащхьэм дащIыхь шко-
лыщIэхэм ящыщщ Вату-          
тин ым и цIэр зезыхьэ уэра-
мым тетынури. Курыт еджа-
пIэ №23-м къедза Iэгъуэб-
лагъэм хиубыдэу екIуэкI 
ухуэ ныгъэр зэфIэкIмэ, а шко-
лыщIэм екIуэлIэфынущ ныб-
жьыщIэ 700. 

Зи гугъу тщIа ухуэныгъэ-
щIэхэр яухыну хуагъэфащэ 
етIанэгъэ и кIэухым ирихьэ-
лIэу. 2024 гъэм и дыгъэ-                 
гъазэм абыхэм ящыщ дэтхэ-
нэми и бжэхэр къыхузэIуи хы-
нущ щIэныгъэм и нэхум 
хуэпаб гъэ сабийхэмрэ ныб-
жьы щIэхэмрэ. ШколыщIэхэр 
къызэрагъэпэщынущ иджы-
рей егъэджэныгъэ мардэм 
хуэкIуэ унэлъащIэхэмкIэ, тех-
никэ пэрытхэмкIэ. А псори 
икъукIэ яхуэщхьэпэнущ егъэ-
джэныгъэ-гъэсэныгъэм хэт 
лъэныкъуитIми: егъэджа кIуэ-
хэми абыхэм я нэIэм щIэт 
шко лакIуэхэми. 

Фигу къэдгъэкIыжынщи, 
шко лыщIэхэр ухуэным къы-
дэкIуэу, республикэм шэ-
щIауэ щолэжь гъащIэм и нэ-
гъуэщI унэтIыныгъэхэми зе-
гъэужьыным. Абыхэм я щап-
хъэу къэпхь хъунущ сымаджэ 
500 хуэдиз зы жэщ-ма-                  
хуэм щыкIэлъыплъыфыну     
поликлиникэшхуэ Налшык 
зэрыща ухуэр. Къищы нэмы-
щIауэ, къа лащхьэм къыщы-
зэIуахынущ лышх узыфэ            
зып кърытхэм щеIэзэну сы-
маджэщ.  Къа лащхьэм мы зэ-
маным щаухуэ ЩIалэгъуалэм 
я творчествэмкIэ унэ, Лъэ-
рыжэ къэжыхьыпIэ, Спорт 
лIэу жьыгъуитхумкIэ уардэу-
нэ. Ар мы гъэм и фокIадэм 
къызэ Iуахыну я мурадщ.

УхуэныгъэщIэхэр  йокIуэкI

Сымаджэщым и къудамэщIэ

ЩIалэгъуалэ палатэр зэхохьэ

Лэжьыгъэр  яхъумэ

Къэбэрдей-Балъкъэрыр 
хэтщ Москва и Манеж утым 
щекIуэкI «Вкусы России» 
етIуанэ фестиваль-зэпе-
уэм. Iуэхур къызэрагъэпэ-
щащ УФ-м Мэкъумэш хо-
зяйствэмкIэ и министер-
ствэмрэ Москва и Прави-
тельствэмрэ.

БАДЗЭУЭГЪУЭМ и 7-м 
къы зэIуаха выставкэм Къэ-
бэрдей-Балъкъэрым щегъэ-
лъа гъуэ ди щIыналъэм 
 къы щыщIагъэкI ерыскъы-
хэкI хэр: адыгэ кхъуейр, 
балъ  къэр хъыршыныр, къэ-
хъун помидорхэр, мыIэ ры- 
с э хэр, псыIэфIхэр, Налшык 
и гъэшхэкI комбинатым 
 «Чабан» фIэщыгъэ-                     
цIэм щIэту къыщIигъэкIхэм 
ящыщхэр. НэгъуэщI щIына-
лъэхэм я кхъуейхэр, 
 бдзэжьей хугухэр, лыхэкI-
хэр, фохэр, IэфIыкIэхэри 
абы щагъэлъагъуэ. Фести-
валым и хьэщIэхэм Iэмал 
яIэщ ерыскъыпхъэхэм я Iэ-
фIагъым еплъыну, ягу ды-
хьэр абдеж къыщащэхуну.

Мы Iуэхум хэтщ Урысейм и 
мызакъуэу, хамэ къэралхэ-
ми къыщацIыху, Къэбэр-
дей-Балъкъэрым къыщалъ-
хуа, пщафIэ Iэзэ Чеченов 
Бисо. Балъкъэр хъыршын-
хэм я гъэхьэзырыкIэм теу-
хуа мастер-классхэр фес ти-
валым хыхьэу абы ире-
гъэкIуэкI. 

Урысейм, Кавказым, По-
волжьем я IэпщIэлъапщIэ-
х эм ягъэхьэзыра хьэкъущы-
къухэр щагъэлъагъуэ Тверь 
утым, абдеж щокIуэкI мас-
тер-классхэри. 

Революцэ утри цIыху кIуа-
пIэщ! Абы щолажьэ дамы-
гъэхэмрэ тхыпхъэхэмрэ я 
лъэщапIэ. Урысей Ищхъэ-
рэм, Кавказым, Поволжьем 

я IэпщIэлъапщIэхэм я сау-
гъэт цIыкIуфэкIухэр абдеж 
щызэхуахьэсащ.

Фестивалым дэщIыгъущ 
щэнхабзэ программэ щIэ-
щыгъуи. Абы зыкърезы хьэ-
лIахэр Урысейм и щIыпIэ 
псоми икIа артистхэм я 
уэрэдхэмрэ къафэхэмкIэ я 
нэгу зрагъэужь. Ди артист-
хэм ящыщу абы хэтщ «Ка-
бардинка» къэрал академи-
ческэ къэфакIуэ ансам-
блыр, «Балкария» къэрал 
IуэрыIуатэ-этнографие къэ-
факIуэ ансамблыр. Текуев 
Амур, Зеушэ Iэуес, Пащты 
Iэсият, Хьэкъул Оксанэ 
сымэ. 

Фестивалыр бадзэуэ-
гъуэм и 16 пщIондэ зэхэты-

нущ. Манеж утым къи щы-
нэмыщIа, Москва и ут 25-рэ 
абы къызэщIрагъэубы-
дэнущ. Зэхыхьэр къызэзы-
гъэпэщахэм зэрыхуагъэфа-
щэмкIэ, фестивалым къэ-
ралым и щIыналъэ 70-м 
щIигъум я IуэхущIапIэ 330-м 
нэблагъэм я ерыскъып-
хъэхэр щагъэлъэгъуэнущ. 

Фестивалым и тхыдэм 
уриплъэжмэ, 2020 гъэм 
щыIа зэпеуэм и фIыгъэкIэ 
Урысейм и щIыналъэ 79-м и 
IуэхущIапIэ 500 къацIы-
хуащ. 2021 гъэм IуэхущIа-
пIэ 700-м щIигъум къыщIа-
гъэкI ерыскъыпхъэхэм зы-
щагъэгъуэзащ. 

ТЕКIУЖЬ Заретэ.

Фестивалхэр

Хэт сыткIэ къулей?

4-нэ нап.

Ди щIалэхэр  зэбгрокI



Гъэмахуэ
шынагъуэншэ

Дунейм
щыхъыбархэр

Илъэс 223-м къриубыдэу 
хуэди 8-кIэ хэхъуащ 

Зауэм и бынхэм я фэеплъ

ЩIэгъэкъуэн 
къахуохъу



Адыгагъэмрэ 
динымрэ зэгуэтщ

Жылагъуэхэр
псыкIэ

къызэрагъэпэщ

Кхъужьыб и 
тэхъуанэ телъыджэ 

Японием и
Адыгэ Хасэ



  

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Редактор  нэхъыщхьэ 
ЖЫЛАСЭ  Заурбэч

ТЕЛЕФОНХЭР:
редактор нэхъыщхьэм, секретарым - 42-56-19;  

унафэщI-редакторхэм 40-48-54, 40-06-33; жэуап 
зыхь  се кре тарым - 42-22-82;  секре тариатым -                                 
42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88,  42-60-53,  
 42-22-89; зэдзэ кIакIуэхэм -  42 -21-88;   корректорхэм 
- 42-60-27; ЭВМ-м и операторхэм - 42-22-84; 
 компьютер IэнатIэм - 42-26-41; сурэттеххэм - 
 42-75-78, 42-63-64. 

КъыдэзыгъэкIхэмрэ редакцэмрэ
я хэщIапIэр: 360030,  КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм                    
и 19-м Печатым и хуитыныгъэр                

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.576
Заказыр №1487

Теддзэ тхыгъэхэм къы-

ДызыхуэкIуэ щэбэтым 
щIидзэн хуейщ Урысей 
 Федерацэм футболымкIэ и 
етIуанэ лигэм и Япэ гупым 
и «Б» зонэм щыIэну зэхьэ-
зэхуэм. Командэхэм абы 
зыхуагъэхьэзырыныр яух 
икIи иужь зэныбжьэгъугъэ 
зэIущIэхэр ирагъэкIуэкI.

ХЪЫБАР къызэры тIэры-
хьам кIэ, «Спартак-Налшы-
кым» зэхъуэкIыныгъэ зыб-
жанэ къыщыхъуащ. Къапщ-
тэмэ, гупым хэкIыжащ 
 гъуащхьэхъумэныкъуэ лъэ-
ры зехьэхэу Дэхъу Ислъамрэ 
ХъутIэ Анзоррэ. А тIур ира-
гъэблэгъащ къалэныш хуэ-
хэр зыхуэзыгъэувыжа Пав-
ловскэм и «Кубань-Хол-
динг»-м. Гъуащхьэхъумэ 
 Мэкъуауэ Залыми нэгъуэщI 
командэ къелъыхъуэ. Нал-
шык адэкIэ щыджэгужыну-
къым гъуащхьэтет Мицаев 
Расули. ГущIыхьэращи,  
абы хэм ди командэм ира-
щIылIауэ щыта зэгурыIуэны-
гъэхэм я пIалъэр иухащ икIи 
зэхыхьэ гупхэм зы соми 
къытIэрагъэхьэнукъым.

«Спартак-Налшыкым» 
къы хыхьауэ зи хъыбар тщIэр 
гъуащхьэтет Къумыкъу Ас-
лъэнбэч и закъуэщ. Къры-
мым и командэхэм ящыщ 
зым бэджэнду иратауэ щы-

КъБКъУ-м дизайнымкIэ 
и колледжым «Реставра-
ция» IэщIагъэм щыхуеджэ 
Къармэ Ланэрэ Ету Ило-
нэрэ хэтащ Ярослав об-
ластым и Переславскэ му-
зей-заповедникым ща-
хъумэ сурэтхэр къэгъэ щIэ-
рэщIэжыным. 

«РЕСТАВРАЦИЯ масля-
ной живописи, посвященной 
эпохе соцреализма» Iуэхур 
къызэрагъэпэщащ Урысейм 
и Реставраторхэм я зэ-
гухьэныгъэмрэ Переслав-
скэ музей-заповедникымрэ. 
Абы хэтащ Санкт-Петербург 
Штиглиц А. Л. и цIэр зезыхьэ 
и художественно-про мыш-
леннэ академием, Санкт-
Петербург щэнхабзэмкIэ и 
институтым, КъБКъУ-м ди-
зайнымкIэ и колледжым 
реставратор IэщIагъэм щы-
хуеджэ студентих. 

Я щIэныгъэ унафэщI, япэ 
категорие зиIэ худож-                      
ник-реставраторым и нэIэ 
 къа  те ту, IэщIагъэлI ныбжьы-
щIэхэм къагъэщIэрэщIэ-
жащ художник Попков Вик-
тор и Iэдакъэ къыщIэкIа «На 
ле сах Большого театра» 

НэгъуэщI къэралыгъуэхэм дапызы-
щIэу щыта технологие ехьэжьахэм я пIэм 
иувэнухэр къэгупсысыным урысей 
щIэныгъэлIхэм я зэфIэкIышхуэ зэрыра-
хьэлIэм и щапхъэ куэд иджыпсту къып-
хуэхьынущ. Апхуэдэ ехъулIэныгъэ зиIэ-
хэм зыкъыкIэрагъэхуркъым Кавказ Ищ-
хъэрэм и щIэныгъэлI ныбжьыщIэхэми.

ЗЭМАНКIЭ дызэIэбэкIыжмэ, Къэбэрдей- 
Балъкъэрым и щIэныгъэлIхэр куууэ елэ-
жьащ титан имплантхэр полимеркIэ зэры-
зэрахъуэкIыфыну Iэмалым. Абыхэм я зэ-
фIэкIым пащэу, ди гъунэгъу Осетие Ищ-
хъэрэ - Аланием щыIэ Кавказ Ищхъэрэ 
бгы- металлург институтым и студентхэмрэ 
 егъэджакIуэхэмрэ зэгъусэу къагупсысащ 
нэгъуэщI къэралхэм къыщыщIагъэкIхэм 
фIагъкIэ къакIэрымыхуу есэп дерсхэр зыщI 
Iэмэпсымэ.

Псори зэсауэ нобэм къэс къагъэсэбэп 
 алгоритмхэм къащхьэщыкIыу абыхэм 

Гъэ къэси хуэдэу, ба-
дзэуэгъуэм и 8-м рес-
публикэм и къалащхьэмрэ 
къуажэхэмрэ щагъэ лъэ-
пIащ Унагъуэм, лъагъуны-
гъэм, зэхуэпэжыным и 
урысейпсо махуэр. Хабзэ 
хъуауэ, абы ирихьэлIэу 
языныкъуэхэм я нэчы-
хьыр ирагъэтх. Лэс кэн рай-
оным а махуэшхуэм щра-
щIэкIа концертым хыхьэу 
ягъэлъэпIащ унагъуэ дахэ 
зэдэзыухуа, илъэс бжы-
гъэ куэд хъуауэ зэбгъэдэс 
зэщхьэгъусэхэр.

УФ-м и Президент Путин 
Владимир нэгъабэ унафэу 
къыхилъхьащ бадзэуэ-
гъуэм и 8-м а махуэр ягъэ-
лъэпIэну. Къэралым и 
Iэтащ хьэм и унафэм къыхи-
гъэщащ абы и мыхьэнэр 
цIыхум и дежкIэ лъапIэны-
гъэхэм я нэхъыщхьэ уна- 
гъуэр хъу мэныр, сабийхэм-
рэ щIалэ гъуа лэмрэ тэмэму 
гъ эсэ ныр. КъыжыIапхъэщ, 
мы гъэм илъэс 16 хъуауэ ар 
зэраIэтыр.

«Лъагъуныгъэмрэ зэ хуэ-
пэ жынымрэ» медалыр ты-
гъэ хуащIащ Лэскэн рай о-
ным щапхъэ зытепх хъуну 
 къыщалъыта унагъуиплIым 
К абалоевхэ (Уэзрэдж), 
Елейхэ (Ерокъуэ), Бозийхэ 
(Аргудан), Къумахуэхэ (Лэс-
кэн ЕтIуанэ). Анзорей къуа-
жэм щыщ ГуIэтыжхэ я уна-
гъуэм фIыщIэ тхылъ ира-
тащ, Лэскэн районым и 
цIэкIэ «Илъэсым и унагъуэ» 
урысейпсо зэпеуэм зэ ры-
хэтам икIи абы етIуанэ 
зэрыщыхъуам папщIэ. Ме-
далыр зыхуагъэфэща зэщ-
хьэгъусэхэр я IэщIагъэкIэ, 
къащIэхъуа бын бжыгъэ-
кIэ, зэрызэдэпсэурэ зэ-             
рыхъу илъэс бжыгъэхэр зэ-
хуэ мыдэми, унагъуэр псом 
я щхьэу къызэралъытэм, 
зэщ хьэгъусэхэм яку пщIэрэ 
нэмысрэ зэрыдэлъым 
зэщхь ещI. 

Лъагъуныгъэм, зэхуэп э-
жыным и нэщэнэу ялъытэ 
шынэ-шынэ (ромашкэ) удз 
гъэгъа Iэрамэхэр ягъэлъэ-

Унагъуэм, лъагъуныгъэм, зэхуэпэжыным и уры-
сейпсо махуэр, КъБР-м и щIыналъэ псоми хуэдэу, 
Джылахъстэнейми щагъэлъэпIащ.

IЭМЫЩIЭМ къимыщ а дамыгъэ цIыкIум и уасэр, уна-
гъуэ быдэр бухуэн папщIэ къарурэ шыIэныгъэу, акъы-
лыфIагърэ бэшэчагъыу узыхуейнур зыщIэр илъэс  куэд 
щIауэ зэдэпсэу зэщхьэгъусэхэм я закъуэщ. Унагъуэм и 
дахэри и Iейри зэпсэгъухэм я зэхуэдэ къалэну зэ-
рыщытыр фIыуэ ящIэ мы махуэр зэдэзыгъэлъапIэ 
цIыху насыпыфIэхэм. 

Тэрч щIыналъэм и администрацэм бадзэуэгъуэм и 
8-м щагъэлъэпIащ мы гъэм унагъуэ нэхъыфIу къа-
лъытахэр.

«Лъагъуныгъэмрэ зэхуэпэжынымрэ» медалыр хуа-
гъэфэщащ: ДыщэкIхэ Суфэдинрэ Лидэрэ (Тамбовскэ 
къуажэ), Белгъэрхэ Барэсбийрэ Риммэрэ (Хьэп цIей), 
Фанзийхэ Заудинрэ Нинэрэ (Болэтей), Дрынкинхэ Алек-
сандррэ Валентинэрэ (Интернациональное), Балъ-
къэрхэ Хьэсэнбийрэ Замирэрэ (Дей).

КъыдэкIуэтей щIэблэм щапхъэ яхуэхъу, бын дахэ зы-
гъэса зэщхьэгъусэхэм хъуэхъу псалъэкIэ захуигъэзащ 
щIыналъэм и унафэщI Хъущт Аслъэнбий.

- Ди щIыналъэм щымащIэкъым унагъуэ быдэ зыу-
хуа, зэхущытыкIэ дахэ зи яку дэлъ зэщхьэгъусэхэр. 
 Унагъуэм илъ зэхущытыкIэм куэд зэрелъытар псоми 
фIыуэ дощIэ. Абы щIапIыкI быным аращ щапхъэу, 
 гъуазэу я гъащIэ псом яIэнур, езыхэм яухуэну уна-
гъуэхэм лъабжьэ хуащIынур. ФIыщIэ щхьэхуэ яхуэфа-
щэщ бын куэд зыпI унагъуэхэм. УнэгъащIэу тIысыжа-
хэри абыхэм дэплъеину, хабзэ дахэхэм, зэхущытыкIэ 
екIум щапхъэ трахыну дыхуейт.

Ди щIыналъэм ис дэтхэнэ унагъуэми сохъуэхъу узын-
шагъэ быдэ яIэну, зэгурыIуэу, ефIакIуэу псэуну! 

ИНЭРОКЪУЭ  Данэ.

Урысей МЧС-м и управленэ нэхъыщхьэм 
КъБР-м щиIэ къудамэм и лэжьакIуэхэщ 
 Бакъейхэ Iэмырбийрэ ФатIимэрэ. Iэмырбий 
Воронеж къалэм 2006  гъэм къыщиухащ Уры-
сей МЧС-м и мафIэс-техникэ  училищэр, 2012 
гъэм Урысей МЧС-м и академиер. Урысей 
МЧС-м IэнатIэ зэрыIухьэрэ ар инспек тору, 
дознавателу, хъумакIуэхэм я унафэщIу лэ-
жьащ. Иджыпсту ар гъэсэныгъэ лэжьыгъэ хэ-
мрэ егъэ  джэныгъэмкIэ къудамэм и инс-
пектор нэхъыжьщ. 

IЭМЫРБИЙ МЧС-м здэлажьэм, курыт еджа-
пIэм къэп щытэныгъэ IуэхукIэ ягъэкIуауэ къи-
цIыхуащ  щхьэгъусэ хуэхъуа ФатIимэ. Нэхъа-
пэIуэкIэ ар еджапIэм тхыдэмкIэ и егъэджакIуэу 
лэжьащ. Мы зэманым ар псыхэм цIыхухэм я 
шынагъуэншагъэр къыщызэгъэ пэщынымкIэ 
къудамэм и инспекторщ. 

- Ди лэжьыгъэр IэщIагъэ нэхъыфIхэм ящыщу 
къы золъытэ. Сабийхэм зыщагъэпскIкIэ шына-
гъуэншагъэм теухуауэ ящIапхъэ Iэмалхэм 
хызогъэгъуазэ, - жеIэ ФатIимэ. - Лэжьыгъэм 
ды  пэрытыху сабийхэр гъэ сапIэм щыIэщ. Дауд 
илъэситху мэхъури, и адэм хуэдэу къегъэлакIуэ 
хъуну хуейщ. И адэр дзюдомкIэ спортым и мас-
терым и кандидатщи, спортым дрегъэхьэх, и 
Iэпкълъэпкъым зрегъэужь. Далия и дэлъхум 
сыт  щыгъуи и телъхьэщ, спортым щиIэ ехъу-
лIэныгъэхэм щогуфIыкI.

Илъэсих и пэкIэ къэунэхуа Бакъейхэ я унагъуэ 
дахэр зэщхьэгъусэхэм фIыуэ ялъагъу я лэжьы-
гъэм нэхъри егъэбыдэ. Унагъуэм, лъагъуны-
гъэм, зэхуэпэжыным и махуэшхуэ куэд нобэ 
хуэдэу насыпыфIэу зэдагъэлъэпIэну ди гуа-
пэщ!

БЖЬЫХЬЭЛI  Розэ. 

ГъащIэр куэдкIэ
къахуоупсэ

Ди щIалэхэр зэбгрокI

тати, абы къигъэзэжащ. 
Щэбэт кIуам зыгъэсэны-

гъэхэр езыгъэкIуэкI «Спар-
так-Налшыкым» Къэбэр-
дей-Балъкъэрым и къалащ-
хьэм зэныбжьэгъугъэ зэIу-
щIэ щыдригъэкIуэкIащ 
Псы   хуабэ къикIа «Мэшы-
къуэ-КМВ»-м. Уэшхышхуэм 
щIэту зэпэщIэта командэхэм 
къагъэлъэгъуэфаи щыIэ-
къым. Ахэр 0:0-у зэбгъэ-
дэкIыжащ. Апхуэдэ щыкIэкIэ 
иужь джэгугъуитIым ди 
 щIалэхэр зэи къыщыхэжа-
ны кIыфакъым. ЗэрыфщIэж-
щи, тхьэмахуэ ипэкIэ ахэр 

0:1-у къыхигъэщIауэ щы-
тащ Мэхъэчкъалэ къикIа 
«Легион»-м. 

«Мэшыкъуэ-КМВ»-м щы-
дэ  джэгум налшыкдэсхэм я 
щIыхьыр яхъумащ Сиукае-
вым, КIэдыкIуейм, Далие-
вым, Белоусовым, Молэ му-
сэм, Торосян, ХьэцIыкIум, 
Жангуразовым, Масленни-
ковым, Селяевым, Топурие, 
Хьэшырым, ЛIупым. Къи-
щы нэмыщIауэ, джэгупIэ 
губ гъуэм кърагъэхьащ зы-
кIэ лъыплъыну кърагъэблэ-
гъа футболиститI. 

ХЬЭТАУ  Ислъам.

  Сурэтхэр
къагъэщIэрэщIэж
С рэ эр

сурэтыр, Делл-Вос-Кардов-
ская О. Л. и «Лестница, ве-
дущая к церкви Александра 
Невского», «Крыльцо и со-
бачья будка» лэжьыгъэхэр. 

Ди щIыналъэм икIахэр 
рес таврацэ Iуэхум и пэм 
щыщIэдзауэ и кIэм нэс жы-
джэру хэтащ. Абы и фIы-
гъэкIэ сурэтыщI гъуазджэм 
ехьэлIауэ ябгъэдэлъ зэфIэ-
кIым хагъэхъуащ, щIэ куэд 
къащIащ.

Переславль-Залесскэ зэ-
ры щыIар студентхэм ягу 
ирихьащ. Абыхэм яфIэгъэ-

щIэгъуэну зыщагъэгъуэзащ 
къалэм и тхыдэмрэ щэнхаб-
зэмрэ. Ахэр щыIащ Спасо-
Преображенскэ члисэ зэ-
хуэхьэсам, Горицкэ Успенскэ 
къулъ шырыфым, «Ботик 
Петра I» унэ-музейм. Псом 
хуэ мы дэу Ланэрэ Илонэрэ 
гуапэ ящыхъуащ Переслав-
скэ музей-заповедникым и 
лэжьа кIуэ хэм зэрагъэ-
хьэщIам рэ я гупым пщIэ 
къызэрыхуа щIамрэ. 

- Сызыхуеджэ IэщIагъэр 
щIэ щыгъуэщ. Гъуазджэ 
сурэтхэм я гъащIэр нэхъ 
кIыхь пщIыным нэхъыфI  сыт 
щыIэ?! Реставраторхэр тхы-
дэм дылъэIэсым хуэдэщ. Ди 
къалэн нэхъыщхьэр хъу-
гъуэфIыгъуэхэм я япэрей   
 теплъэр дыхуэсакъыу тхъу-
мэнырщ. Ярослав областым 
дызэрыщыIар щхь э пэ сщы-
хъуащ. Iыхьэлейуэ гуапэщ 
Попков Виктор и «На лесах 
Большого театра» лэжьы-
гъэм иджы си гуащIи 
зэрыхэлъыр, - жеIэ Ету 
Илонэ. 

«На лесах Большого теат-
ра» лэжьыгъэр мы гъэм 
Къэрал Третьяковскэ гале-
реем щагъэлъэгъуэнущ, 
Поп ков Виктор и выставкэм 
хыхьэу.

Ету Илонэрэ Къармэ 
Ланэрэ КъБКъУ-м дизай-
нымкIэ и колледжым и уна-
фэщIхэм фIыщIэ хуащI рес-
тавраторхэм я школым и 
зэхуэсым зэрагъэкIуам пап-
щIэ. 

АРЩЫДАН  Дахэжан.

ЗэчиифIэхэм я зэфIэкIыр
 къагупсыса модульнэ зэхуэгъэкIуэкIэм и 
фIыгъэкIэ есэпхэм я бжыгъэр гъэмэщIа, 
дерсхэр нэхъ псынщIэу икIи нэхъ тыншу 
 къ эщIа хъунущ.

- НэгъуэщI къэралхэм я есэп Iэмэпсымэ-
хэм я мызакъуэу, ди къэралым нобэ къы-
щагъэсэбэпхэм нэхъри абы и зэфIэкIыр 
 нэхъ лъагэщ, - жаIащ Урысейм ЩIэны-
гъэмрэ егъэджэныгъэмкIэ и министер-
ствэм и щIэныгъэлIхэм.

Есэпымрэ IэпщIэлъапщIагъэм ехьэлIа 
дерсхэмрэ псынщIэу къызэрыпщIэну а Iэ-
малыщIэхэр еджапIэ нэхъыщхьэм и сай-
тым къралъхьащ. Зэчий зыбгъэдэлъ ныб-
жьыщIэхэм я лэжьыгъэ телъыджэхэр ду-
нейм къытехьэнымрэ ахэр гъащIэм хэпща 
хъунымкIэ нобэ сэбэпышхуэ мэхъу къэра-
лым абыхэм папщIэ къыхилъхьэ пэхуэ щIэ-
хэмрэ я IуэхущIафэхэр грантхэмрэ саугъэт 
щхьэхуэхэмкIэ зэрадиIыгъымрэ. 

ЛЪОСТЭН  Музэ.

Гъуазджэ

ЗэгурыIуэр
мэунэ

пIа унагъуэхэм я унэгуа-
щэхэм тыгъэ хуащIащ. 
Лэскэн куейм щагъэлъэ-
пIахэм хъуэхъу куэд хужа-
Iащ, концерт гукъинэж ира-
гъэплъащ. Мы махуэшхуэр 
и щыхьэтщ Къэбэрдей- 
Балъкъэрым унагъуэм, 
адэ-анэм, нэхъыжьым  пщIэ 
зэрыщыхуащIым. Адэ-
анэм бынхэр гъэса хъу-
нымкIэ жэуаплыныгъэ зы-
хащIэ, щIэблэр фIым щIе-
пIыкI. 

- Iуэху псоми псыпэ хуэ-
хъур унагъуэращи, лъэп-
къыр, республикэр зэры-
гуш хуэн щIэблэфI къызы-
щIэ хъуахэм, фяку дэлъ зэ-
гурыIуэр  нэхъ  быдэ   
хъууэрэ екIуэкIыну, нэ-
хъыщхьэращи, фызэры-
гъэпэжу дяпэкIи гъащIэ 
кIыхь къызэдэвгъэщIэну 
сы нывохъуэхъу, - жиIащ 
Лэскэн районым и Iэтащ-
хьэ Инжыжокъуэ Сэфар-
бий. - ЗэрытщIэщи, унагъуэ 
бухуэну тыншкъым. Ар 

 пхъумэнуи нэхъ гугъужщ. 
ГуфIэгъуи гузэвэгъуи дэт-
хэнэ зы унагъуэми илъщ. 
Iуэху зэIумыбзхэм пхыкIы-
фу зи унагъуэ зыхъу-
мэфхэрщ Iущагъ зыхэ-
лъыр. Лъагъуныгъэрэ зэ-
хуэ пэ жы ныгъэрэ унагъуэм 
илъмэ, Iуэху зэIумыбзхэр 
къызэбнэкIыфынущ. 

Къыхэгъэщыпхъэщ, Нал-
шык къалэм «Лъагъуны-
гъэмрэ зэхуэпэжынымрэ» 
медалхэр унагъуэ 20-м зэ-
рыщратар. Тэрч, Бахъсэн, 
Шэджэм, нэгъуэщI район-
хэми мы махуэр щагъэ-
лъэпIащ. Зэрызэдэп сэу рэ 
илъэс 35-м щыщIэдзауэ 
 70-м нэблэгъа зэщхьэгъусэ 
зыбжанэм хуагъэфэщащ 
«Лъагъуныгъэмрэ зэхуэпэ-
жынымрэ» медалыр. Зэхы-
хьэхэр къызэрагъэпэщащ 
щIыпIэ администрацэ-
хэмрэ «Урысей зэкъуэт» 
пар тым и «ЩIэблэщIэ гвар-
дие» зэгухьэныгъэмрэ. 

ТЕКIУЖЬ  Заретэ. 

Джылахъстэнейм
и щапхъэхэр

Щэбэт блэкIам, бадзэуэ-
гъуэм и 8-м, ди къэралым 
иджы 16-нэу щагъэлъэпIащ 
Унагъуэм, лъагъуныгъэм, зэ-
хуэ пэжыным я махуэр. 
Къэралым и зы Iыхьэу, жы-
ла гъуэм и быдапIэ лъэщу 
щыт унагъуэращ къыще-
жьэр цIыхухэм яхэлъ хьэл 
да хэхэу лъагъуныгъэмрэ гуа-
  пагъэмрэ, пщIэмрэ нэ мы сы-
мрэ, гумащIагъымрэ пэ жы-
гъэмрэ, нэгъуэщIхэри. Ма-
хуэ шхуэр гъэлъэпIэным 
лъаб жьэ хуэхъуащ УФ-м и 
Президентым 2008 гъэм къы-
дигъэкIа Унафэ щхьэ хуэр.

 
ГЪАЩIЭМ мыхьэнэшхуэ 

щызиIэ унагъуэм гулъы тэш-
хуи зэрыщигъуэтым и щап-
хъэу, абы и пщIэр къэIэтыным 
хуэгъэпса махуэр Iэтауэ ща-
гъэлъэпIащ ди республикэм. 
Ар хуэгъэзащ унагъуэш хуэ-
хэм, быныфI къызыщIэува 
зэщхьэгъусэхэм, зэгурыIуэрэ 
зэ дэIуэжу зэдэпсэу, жыла-
гъуэм щапхъэу къыщахь ди 
нэхъыжьыфIхэм пщIэ хэха, гу-
лъытэ яхуэщIыным. Илъэс 25-
рэ нэхърэ мынэхъ мащIэкIэ 
апхуэдэу екIуу къызэдэгъуэ-
гурыкIуа зэщхьэгъусэхэм пап-
щIэ къэралым щагъэуващ 
«Лъагъуныгъэмрэ зэхуэ пэ -
жы нымрэ» медалыр. Ар ма-

Жылагъуэм
и быдапIэ 

нэхъыщхьэ
хуэшхуэм ирихьэлIэу ират уна-
гъуэ дахэхэм, щIыхь, фIыщIэ 
тхылъ хэхахэр. 

Апхуэдэ дамыгъэ лъапIэхэр 
мы махуэхэм зрата унагъуэ 
дахэхэм ящыщщ зыбжанэм 
щратащ Iуащхьэмахуэ щIы-
налъэм. Апхуэдэ хъуахэщ 
Бахтиевхэ Рауфрэ Свет-
ланэрэ, Жапуевхэ Аслъэн-
бийрэ Маринэрэ, Атакуевхэ 
Жамболэтрэ Мариямрэ я 
 унагъуэ быдэхэр. Абыхэм ира-
та дамыгъэ лъапIэхэр къа-
лэжьащ я унагъуэхэм лъа-
гъуныгъэмрэ пэжыгъэмрэ, 
зэгурыIуэныгъэмрэ гуапа-
гъэм рэ хэхъуэ зэпыту, щIэблэ 
узыншэ къащIэхъуэным, му-
рад дахэу гъащIэм хуаIэхэр 
зэгъэхъулIэным хуэгъэпсауэ 
гъащIэр зэрырахьэкIымкIэ. 
Къэрал дамыгъэ лъапIэм 
щIыгъуащ, зэрыхабзэу, шынэ-
шынэ удз гъэгъа Iэрамэ да-
хэхэр. Ар къабзагъэмрэ гуа-
пагъэмрэ я нэщэнэуи къа-
лъытэри, ирапх апхуэдэ щэн-
хэр зи лъабжьэу щытын хуей 
унагъуэ быдэм. 

Къыхэдгъэщынщи, уна-          
гъуэм, бзылъхугъэмрэ са- 
бийхэмрэ ехьэлIа Iуэхугъуэ 
псори УФ-м къэрал мыхьэнэ 
зиIэ унэтIыныгъэ нэхъыщхьэ 
дыдэу щагъэув. ЖыпIэнура-
мэ, бын зыпI унагъуэхэм ди 

къэралым хуищI гулъытэм 
илъэс къэс хохъуэ. А унэтIы -
ныгъэм хуолажьэ программэ 
щхьэхуэхэр, быныр пIыным, 
псэупIэ унэхэр егъэфIэ кIуэ-
ным, унагъуэр зыхуей-зы-
хуэфI кIэ къызэгъэпэщыным, 
нэгъуэщIхэми хуэгъэпсауэ. 
Ап хуэдэхэщ, къапщтэмэ, бын 
зыгъуэт унагъуэхэм къэралым 
социальнэ и лъэныкъуэкIэ зэ-
рызащIигъакъуэр. Абы мы-
хьэ нэшхуэ иIэщ унагъуэр 
 хъу ма хъунымкIэ, щIэблэр 
зыхуей-зыхуэфIкIэ къызэгъэ-
пэщынымкIэ, гъэсэнымкIэ, 
щIэныгъэрэ IэщIагъэрэ еты-
ным кIэ. А псори хуэгъэпсащ 
унагъуэр хъумэнымкIэ иджы-
рей адэ-анэхэм, зэщхьэ-
гъусэхэм жэуаплыныгъэр 
 нэхъ куууэ зыхегъэщIэным. 
Къэ ралым унагъуэхэм исхэм 
къарит дэIэпыкъуныгъэхэм 
ирегъэфIакIуэ щIыналъэхэм 
щыщыIэ демографие щы-
тыкIэр, сабий зэзыгъэгъуэ-
тыну хуей унагъуэхэри абы 
 нэхъри трегъэгушхуэ.

Урысей Федерацэм хыхьэ 
дэтхэнэ щIыналъэми хуэдэу, 
Къэбэрдей-Балъкъэрми що-
лажьэ бын зиIэ унагъуэхэм со-
циальнэу ядэIэпыкъуным хуэ-
гъэпса программэ зыбжанэ. 
Абыхэм ящыщщ, къапщтэмэ, 
сабийхэм зэ тыгъуэу е мазэ 
къэс ират пособиехэр, гъэса-
пIэхэм екIуалIэ цIыкIухэм пап-
щIэ ят пщIэм щыщ процент 
бжыгъэ адэ-анэхэм зэры-
хуагъэкIуэжыр, бын куэд зыпI 
унагъуэшхуэхэм псэупIэ Iуэ ху-
т хьэбзэхэм щIат пщIэм и Iыхьэ 
гуэрым къызэригъэзэ жыр, 
республикэм  и сабий 
 гъэ махуэ зыгъэпсэхупIэхэм 
пщIэн шэу бынхэр зэрыщыб-
гъэIэфыр, нэгъуэщIхэри. 

Дэ тщыщ дэтхэнэми ди  
дежкIэ унагъуэм мыхьэнэш-
хуэ иIэщи, а махуэшхуэмкIэ 
псоми дынывохъуэхъу. Фи 
уна гъуэхэм илъ фIыгъуэхэр 
ба  гъуэу, абыхэм хэхъуэ зэ-
пыту, фи нэхъыжьыфIхэм 
яхуэ фэ щэн щIэблэ узыншэ 
къыфщIэхъуэу, унагъуэ насы-
пыфIэу фыпсэуну ди гуапэщ. 
Къэ ралми и зэIузэпэщыны-
гъэр псом япэу къызэра-
лъытэр абы унагъуэм щиIэ 
пщIэрщ, гулъытэращи, ахэр 
нэхъыбэж ирехъу.  

ТАМБИЙ Линэ.

къэралымк хуищI гулъытэм

Унагъуэм, лъагъуныгъэм, зэхуэпэжыным я махуэм

